
						விக்கிமூலம் இலிருந்து

					

					


					
					
					இப்பக்கம் சரிபார்க்கப்பட்டது.
சந்திப்பு




பாரியார் பரிந்து கேட்ட 

பைந்தமிழ் பழுதென் றெண்ணிப் 

பூரியார், வடையார், தோசைப் 

புரவலர் புகழ்ந்து போற்றும் 

வாரியார் வடித்துத் தந்த 

வைகுந்தத் தமிழை வாங்கிச் 

சேரியார், - செல்வார் போலும் 

சேமிப்பைச் சிந்தா தின்றே!



மூடிலாப் பெட்டி வண்டி : 

முதல்தரக் குதிரை;  மூண்ட 

பாடிலான்; படிறில் லானிப் 

பதிவந்து பெயர்வான்; பார்த்தால் 

ஈடிலான்; நிறுத்தி யெட்டி 

யிறங்கிவந் தென்முன் நின்றான்,

'நாடிலா நாத' னென்ன 

நானங்கு நிற்ப தாய்ந்தே!



"காய்ந்துபோய்க் கிடந்த கம்பங்

காட்டிலே, கால்வாய்த் தண்ணீர் 

பாய்ந்துபோ மாறாய் நானும் 

பார்க்கிறேன்; வணக்கம், ஐயா!

ஒய்ந்துபோ யுள்ளீ ரின்றிங் 

கொருவரா யொன்றி நின்றே: 

ஆய்ந்துபார்க் கின்றீர் போலும் 

அழகான குளத்தை யாழ்ந்தே!



கங்கையைக் காணா ரேனும் 

காதினில் கேட்டோ ருண்டு! 

சங்கையே யில்லை; சாற்றின் 

சமதர்மக் கவிஞர் தாமே! 

உங்களை யறிந்தோ ரிந்த 

உலகினிற் பலபே ருண்டு! 

எங்கணு மறிந்தோ ரில்லா 

திருப்பவ ரெனைப்போன் றாரே!

